ISTESHAARA- NIKAH {4} 

Isteshaara kay maanay hai doosro say mashwara lena.

Quran e majeed may do jkagah Sura e Aale Imran ayat # 159 aur Sura e Shura ayat # 36-38 may Paigambar e Islam ko do martaba yeh hukum diya kay “Aay meray habeeb apnay ird gird logo/sahabiyo say mashwara liya karo. Parwardigaar e aalam momin ko yeh batana chaahta hai kay dekho kabhi apnay aql ko mukhtaara e qul na samjna, yeh khayal na karna kay is duniya may tum baghair Khuda kay saharay kay reh saktay ho.Islam may yeh taqway kay khilaaf chez hai kay insaan yehi samjhay kay meray jism may itni taaqat hai ya meri aql may itni taaqat hai kay mai kisi ka mohtaaj nahi hu.Yeh faqat A.. ki shaan hai. Insaan ko apnay aap ko mohtaaj samajna padega.

Riwayat: “ Jo aadmi apni raaye ko, apni zehaanat ko, apni aql ko itna behtar samajta hai kay woh yeh kehta hai kay mujhay zaroorat hi nahi baat karnay ki. A… ek woh din laata hai kay uski raaye, uski aql bilkul khatm ho kar reh jaati hai.”

Insaan ka A… ki zaat par tawaqqul badhana aur insaan ko apnay aap ko kamzor samajhna yeh bhi ek pehlu hai istekharay aur isteshaaray may.

Ahadeeth:

1.} “Al Mushawarato ain ul hidaaya” Kay “ Asal,ain-e-, pakko hidaayat yehi mashwara hai. Yeh ek hidaayat hai tumharaay liye A.. ki taraf say.

2.} “La Zahira kal Mushawara” – Insaan ka koyi madadgaar mashwaray kay siwa ho hi nahi sakta. Mashwara jis tarah say insaan ka madadgaar hai us tarah koyi duniya may paaya hi nahi jaa sakta hai.”

3.} “Al Mushawarato Mubaraka” – Mashwara lena yeh woh cheez hai jismay A.. nay barkat rakhi huwi hai.

4.} “ Jo aadmi mashwara lena pasand nahi karta, zaroor woh thokar khaayega, naadim hoga.” 
Is kay baraqs iski ulat hadeeth Jab Imam Ali a.s. Yemen kay governor ban kar jaa rahay thay to Rasul yeh irshaad farmaa rajhay hai: “Istekhara karnay wala kabhi pareshan nahi hoga aur mashwara karnay wala kabhi naadim nahi hoga.”

“Mashwara lenay say ziyada koyi qaabil e bharosa dost hai hi nahi kay jis par insaan taqiya kar sakay jis par insaan sahara kar sakay.
Rasul e Khuda s.a.w.s “Agar koyi mashwara lenay wala insaan hai to woh halaaqat ki manzil par nahi pahuchayga.”

Nahjul Balagah may Moula ka qalaam kay “ Jis nay apni aadat bana li kay woh mukhtalif logo kay mashwaray ko jamaa karta hai to woh waaqif ho jaayega kay kaha kaha khatra aur galati ho sakti hai.  

5.} Imam ki hadeeth kay- “Teen aisay aadmi hai jo kamar todnay waalay hai.

i. Jo apnay amal ko bahut badaa samajta hai.
ii. Jo apnay gunah ko bhula kar baitha hai.

iii. Jo har kaam apni raaye aur mashwaray say karta hai.” 
Mashwara lenay may kisi shakhs kay zahiri haalat ko na dekho. Kisi ko haqeer samajkar nazar andaaz na karo, gaur karo. {3 riwaayats}
Maasoom ka jumla kay jab tum say mashwara maanga jaaye to zarur diya karo kay chaahay zahiri eitbaar say tum apnay aap ko us say chota samajh rahay ho.

8th Imam a.s. kay ek sahabi 8th Imam a.s. ki khidmat may aaye to wahaa 7th Imam a.s. ka tazkera ho raha tha. 8th Imam a.s. keh rahay thay kay Meray baba ki aql aisi thi kay is ka muaaznaa nahi kiya jaa sakta. Magar aqsar dekha kay Imam nay apnay gulaamo say muktalif kaamo may mashwara liya. Ek baar ek habashi gulaam say mashwara liya to logo nay aitraaz kiya. Moula nay ajeeb jawaab diya kay “Baaz awqaat aisa hota hai kay A… meri hidaayat ka saamaan iski zubaan par kar diya karta hai. Yeh jo mashwara dega iski aql say nahi dega ho sakta hai kay A… nay meri hidaayat iski zubaan par kar di hai.” 
Agar koyi hum say mashwara maangay to humaari zimmedari badh jaati hai.
Riwaayat “Jissay mashwara maanga jaaye woh ameen ho jaata hai.” Agar koyi aadmi baghair sochay samjhay mashwara day raha to goya woh amaanat may khayaanat kar raha hai.

Ghalat mashwara denay waalo ki do qismay hai:
1.} Jaan boojh kar ghalat mashwara detay hai. Fasaana chaahtay hai, dhoka dena chaatay hai Esp Shaadi kay moukay par.
2.} Jaan boojh kar ghalat mashwara nahi detay lekin bus aadat ho gayi hai, sab jagah interfere kartay hai. Without tehqeeq kay kuch bhi boltay hai.

Mashwara denay waala ameen hota hai. Isliye usay baghair sochay samjhay koyi baat nahi karni chaahiye. Agar koyi raaz pata chal jaaye to tum mashwara do ya na do tumhay uska raaz faash nahi karna chaahiye.Apni hadd tak chupaana wajib hai.

Maasoom ki hadeeth kay “Agar kisi aadmi nay doosray aadmi ko jaan boojh kar galat mashwra diya to Parwardigaar jo kum say kum azaab us par naazil karega kay uski aqal ko tarq kar liya jaayega.
Moula farmaatay hai:-

“Jo kisi bhi musalmaan ko mashwaray may dhoka deta hai mai ussay bari hu.Mai us say bezaar hu, mera us say koyi taaluq nahi, mera uska har rishta khatam ho gaya hai.{Bar say tabarra}
Jab aapnay sahi mashwara liya hai to maasoom ki hadeeth aati hai kay uski mukhaalifat na karo. Aur agar aap mukhaalifat karogay to nuqsaan may rahogay aur phir sirf apnay nafs ko malaamat karna.

Mashwaray ki bhi kuch hudood hai. Aur agar khayal na rakah to nuqsaan ziyada hoga banisbat faaiday kay.
Maula ki hadeeth: Jab tum mashwara lo to un logo say lo jin may khauf e Khuda ho.

Aur apnay momin bhaaiyo say mohabbat karo lekin unkay taqway ki miqdaar ko dekhkar.

Maasoom ki hadeeth: Ek aaqil aur naseehat karnay waalay say mashwara lena yeh A… ki taraf say rushd hai {hidaayat}, A… ki taraf say barkat hai, A.. ki taraf say tumhaaray liye ek madad hai.” Rasul e Khuda s.a.w.s ka mashwara Imam Ali a.s. kay liye.

Aay Ali kabhi teen aadmiyo say mashwara na lena.
i. Buzdil: Is liye kay woh itna dar dar kay mashwra dega kay tumhaaray liye nikalanay kay raastay ko bhi  tang kar dega. Har cheez may kahay ga nuqsaan hai yeh na karo woh na karo .Tumhay galat muqaam par musibat may mubtela kar kay fassaa dega.  
ii. Kanjoos/Bakheel: Is liye kay woh humesha aisa mashwara dega jismay tumhara nuqsaan aur uska faaida hoga. Aisa kaam bataayega jis may paisa bach jaaye chaahay tumhaari jaan chali jaaye.
iii. Harees/Lalchi : Duniya aur aakheraty ki buraayi ko tumhaaray saamnay achcha bana kar pesh karega.

Maasoom ki hadeeth:-

Jis say mashwara lo usmay yeh baatay dekho:

i. Aaqil hona chaahiye- taakay sahi mashwara day.

ii. Deendaar- A.. ki raza ko saamnay rakhkar mashwara say.

iii. A good friend like your real brother.Tumhaari musibat aur pareshanai ko apni samjay.. 
iv. Jisay tum sahi haqeeqat bata saktay ho. {Jaisay apnay aap ko tum baatay bata saktay ho.}

v. Experienced person. Tajurbekaar buzurg. 
vi. Jo naseh ho. Jo aapkay raaz ko raaz rakh sakay.
Gheebat:- Islam kay badtareen gunaah may say ek hai.

Islam may 10 maqaam aisay hai jaha gheebat ki ijaazat hai. Aur 3 maqaam aisay hai jaha gheebat wajib ho jaati hai. 

Usmay say ek hai mashwara.

{Apnay aur doosro kay aib bata saktay hai- lekin utnay hi jo mashwaray say taaluq rakhtay ho.}

Agar khud say mashwara day rahay ho to gheebat jaaez hai aur agar mashwara maanga gaya ho to gheebat wajib hai
Jab Islam kisi haraam ko halaal karta hai toi aisa hi maqaam hota hai jo maashray kay liye intehaayi nuqsaan-deh ho. Mashwaray may galati karna ya galat mashwara dena kitna bada gunaah hoga kay Islam is muqaam par ek haraam ko halaal karnay ko tayyar hai.
Jab mashwara karna chaahay to do mustahab hai

Pehlay A… say dua karay phir mashwara karay. 

Jin logo say mashwara karay to Rasul e Khuda s.a.w.s. nay kaha hai kay agar tum kisi giroh say mashwara lo kay unmay say agar mera koyi hum-naam ho {Mohammad, Ahmed, Mahmood} to tumhat humesha achcha mashwara milega. Plus usmay doosri bhi qualities paayi jaaye.
7 aisay mard jin say shaadi na karna behtar hai.

i. Aaraabi mard- Aisa mard jo bilkul jaahil ho.
ii. Habashi Mard

iii. Qurd- Belonging to Qurd qaum

iv. Mukhammas mard

v. Sharabi mard

vi. Bad Akhlaaq mard

vii. Fasiq o Faajir 

viii. Jo masjid ka padosi ho aur namaz e jamaat may shareek na hota ho.

